
1.0 Kvifor kommuneplanen sin samfunnsdel 
 

 
1.1  Bakgrunn 
Kommunen har eit langsiktig (fire år) og eit kortsiktig (eit år) planleggingsperspektiv. Det 

langsiktige perspektivet skal danne grunnlaget for det kortsiktige Det er difor sentralt at 

kommunen har eit system for samordning av dei ulike plansystema. Fig 1. viser korleis det 

langsiktige påverkar det kortsiktige. Det sentrale blir å lage eit system for "vekslinga" mellom 

dei overordna planane og årsplanegginga, dvs. budsjett og handlingsprogram. Fig. 2 vise 

årshjulet og korleis "vekslinga" skal foregå. 

 

 

 

Status 

Flora kommune har i dag ein oppdatert kommuneplanen sin samfunnsdel. Sist revidert 2013.  

Dei tre siste åra har årshjulet fungert slikt som i figur 2 ovanfor. Dette inneberer at 

kommuneplanen sin samfunnsdel fungerer som overbygning for dei årlege budsjett og 

handslingsprogramma.  

 

Fig. 1. 

Fig. 2. 

Denne revideringa av kommuneplanen sin samfunnsdel har sin bakgrunn i at ein ny 

valperiode er starta opp. Plan og bygningslova krev av kommunestyret vedtek kommunal 

planstrategi eit år etter at kommunestyret er konstituert. Vidare opnar lova for at arbeid og 

vedtak av kommuneplanen sin samfunnsdel og kommunal planstrategi kan samkjørast. Dette 

planprogrammet tek høgde for slik samkjøring. Dette inneberer at det blir ein prosess og eit 

samordna vedtak av kommuneplanen sin samfunnsdel og kommunal planstrategi. 

 

Kommunen har ein oppdatert planstrategi som gjeld til 2016. 

2.0 Rammer for planarbeidet 
 
2.1  Lovgrunnlag 
 
Plan og Bygningslov. 

Plandel i Plan og Bygningslova vart gjort gjeldande frå 01.07.2009. Her blir det bestemt at 

planprogrammet skal sendast på høyring og leggast ut til offentleg ettersyn samstundes med 

og som ledd i varsling om planoppstart. Etter ei høyring skal planprogrammet endeleg 

fastsettast. 
 
Planprogram 

”For kommuneplan skal det utarbeides planprogram etter reglene i § 4-1. Forslag til 

planprogram skal sendes på høring og legges ut til offentlig ettersyn senest samtidig med 

varsel om oppstart og kunngjøring av planarbeidet og gjøres tilgjengelig gjennom 

elektroniske medier. Fristen for å gi uttalelse skal være minst seks uker”.  

 

”Planprogrammet fastsettes av kommunestyret. Kommunestyret kan delegere myndigheten i 

samsvar med kommunelovens regler.  

 

2.2  Nasjonale føringar 
 

For å fremje ein bærekraftig utvikling har plan- og bygningsloven frå 2009 fått nye føresegn 

om at Kongen kvart fjerde år skal utarbeide eit dokument med nasjonale forventningar til 

regional og kommunal planlegging. 

Ny Nasjonal forventningar til regional og kommunal planlegging blei vedteken ved Kongeleg 

resolusjon 12. juni 2015. Dokumentet er vesentlig kortare og har færre og meir prioriterte 

forventningar enn tilsvarande dokument fra 2011. 

Forventningene er knyttet til tre hovedtema: 

1. Gode og effektive planprosesser 

2. Bærekraftig areal- og samfunnsutvikling  

3. Attraktive og klimavennlige by- og tettstedsområder 

 

2.3  Regionale føringar 
Regional planstrategi som blei vedteke av fylkestinget 26.09.12 har følgjande mål og 

strategiar for utvikling av fylket: 

 

Overordna mål:  

Auke folketalet i perioden fram til 2016 til 112 000  

 

Strategiar for å bidra til å nå målet:  

 Styrke attraktiviteten til kommune- og regionsentra  

 Styrke utviklinga av lokalsamfunn med vekt på kultur, trivsel, tryggleik og god helse  

 Styrke grunnlaget for eit innovativt og konkurransedyktig arbeidsliv  

 Styrke frivillig sektor si rolle lokalt og regionalt  

 Styrke samhandling mellom stat, region og kommunar.  

 Styrke merksemd om bruk av natur og kulturarven som verdiskapar  

 Styrka satsing på utbygging av infrastruktur  

 Styrke kompetanse og utdanning med basis i lokale og regionale behov  

 

Arbeidsmåtar for det strategiske arbeidet:  

 Etablere fleire og sterkare bu- og arbeidsmarknadsregionar  

 Bygge meir urbanitet og styrke tilboda i tettstadane (regionsentra/kommunesentra)  

 Utvikle kvalitet og kapasitet i offentlege tenester  

 Auka utbygging av fysisk infrastruktur som breiband og vegar  

 Gjennomføre prosjekt for styrka integrering og fast busetnad av midlertidig 

arbeidsinnvandring  

 Skaffe seg kunnskap om natur- og ressursgrunnlaget som grunnlag for berekraftig bruk og 

vern  

 Etablere handlingsretta strategiar innan prioriterte einskildområde.  

 

Som ei oppfølging av planstrategien handsama fylkesutvalet i møte 28.11.12 kva for planar 

fylkeskommunen skal arbeide med innanfor geografisk avgrensa områder. Dei gjorde 

følgjande vedtak: 

 

1. Fylkestinget vedtek at den regionale planstrategien for Sogn og Fjordane 2012 - 2016 vert 

komplettert med utarbeiding av ein geografisk avgrensa regional plan for kystområda.  

2. Hovudtemaet i planen blir knytt til avklaring av arealspørsmål på land og dei nære 

sjøområda.  

3. Nærare avgrensing av planområde og tema vert gjort etter ein dialog med kommunane. 

Fylkesutvalet vil få seg førelagt eit planprogram som tydeleggjer dette.  

 

Vedtaket inneberer at fylkeskommunen er i ferd med å engasjere seg tungt i arbeidet med 

planlegging på kysten, dette etter mellom anna innspel frå Flora kommune. 

 

 
2.4  Interkommunalt samarbeid 
Våren 2012 vedtok alle kommunestyra i SIS samarbeidet likelydande felles planstrategi. 

Denne er ikkje juridisk bindande, men er eit politisk dokument med intensjonar om- og 

innhald i samarbeid i regionen. 

 

Planstrategien har følgjande overordna mål: 

 

Mål og strategi for bustad, trivsel og oppvekst  

Sunnfjord skal utvikle ein meir differensiert og attraktiv bustadmarknad som opnar for 

individuelle val i bustad og arbeidsmarknaden, tilpassa den enkelte innbyggar og tilflyttar sin 

livssituasjon og framtidsynske. 

 

Grunnskulen og vidaregåande skular i Sunnfjord skal ha elevar som trivst på skulen, og har 

landets beste faglege resultat 

 

Mål og strategi for næringsutvikling, verdiskaping og kompetanse 

Sunnfjord vil gjennom målretta samarbeid mellom næringslivet, utdanningsinstitusjonar og 

det offentlege skape næringsklynger og regionalt  

innovasjonssystem med nasjonalt og internasjonalt potensiale. 

I Sunnfjord skal det vere enkelt å etter- og vidareutdanne seg gjennom høgskuletilboda. 

 

Mål og strategi for samferdsel og infrastruktur  

Sunnfjord vil utvikle eit samferdslesystem og som sikrar ytterlegare auke i 

arbeidsmarknadsintegrasjonen, effektiv varetransport og framtidsretta  

tettstadsutvikling. 

 

Mål og strategi for kultur og idrett  

Sunnfjord vil utvikle eit kultur- og idrettstilbod der lokalsamfunna sine tilbod supplerer 

kvarandre og der satsinga er ein bevisst og tilrettelagt del av næringsutvikling, 

omdømebygging og talentutvikling. 

 

Mål og strategi for levekår og folkehelse  

Sunnfjord vil arbeide for høg deltaking i arbeidslivet uansett funksjonsgrad og naturen skal 

nyttast aktivt iførebygging  og helsearbeid 

 

Gje innvandrarane i Sunnfjord ei god integrering i samfunnet For å oppnå dette skal ein i 

Sunnfjord:  

 Sikre opplæring i språk, og god arbeidstrening 

 

Mål og strategi for samfunnstryggleik  

Sunnfjord skal utvikle system og rutinar for krisehandtering og førebyggjande arbeid som 

gjev tryggare lokalsamfunn. 

3.0 Kva skal vi oppnå med kommuneplanen sin samfunnsdel 
 
 
 

Mål for planen 
1. Kommuneplanen sin samfunnsdelen er det overordna dokumentet for kommunen sin 

utvikling. Både når det gjeld å utvikle Florasamfunnet og kommunen som organisasjon. 

 

2. Gjennom planprosessen skape eigarskap og felles forståing for Florasamfunnet og 

kommunen sine overordna mål og strategiar. Planprosessen må altså involvere og gje 

eigarskap hjå aktuelle aktørar innanfor nærings- og organisasjonsliv, i tillegg til politikarar 

og tilsette i kommunen som skal vere med å realisere planen. 

 

3. Denne planen skal vere det overordna dokumentet i kommunen sitt styringssystem. Dette 

inneberer at alle del- og temaplanar og økonomiplan og budsjett skal byggje på 

kommuneplanen sin samfunnsdel. 

4.0 Tema i planarbeidet 
 
 

4.1 Visjon og overordna målsettingar. 
Det å ha ein prosess kring overordna mål og retting for samfunnsutviklinga er viktig med 

tanke på å kunne arbeide mest mogleg i fellesskap om å nå felles mål.  

Desse høva må bli vurdert når kommunen skal komme fram til framtidige overordna mål og 

retning på samfunnsutviklinga. Kommuneplanen sin samfunnsdel er den reiskapen som 

kommunen har til rådvelde for å kome fram til slike mål. Dei andre tema som blir tatt opp i 

samfunnsdelen må byggja på dei overordna måla og retningane. 

Konkret oppfølging: 

Få på plass verdiar, overordna, langsiktige og strategiske mål for utvikling av Florasamfunnet 

og kommunen som organisasjon. Desse skal vere kort, tydelig og sektorovergripande. 

 

4.2 Oppvekst 
Kommunestyret vedtok Oppvekstplan for Flora i 2011. Denne planen er bygd på ein 

omfattande og grundig prosess. Dette inneberer at det ikkje er naudsynt med ein ny prosess og 

plan for dette området innanfor denne valperioden. Det vil vere naudsynt å sjå på dei 

overordna måla for struktur innanfor barnehage og skule i samband med arbeidet. 

Konkret oppfølging: 

 Vidareføre og tilpasse dei overordna måla i oppvekstplanen inn i samfunnsdelen.  

 Arbeide vidare med struktur for både barnehage og skule i heile kommunen.  

 

4.3 Bustader 
Då den førre kommuneplanen sin samfunnsdel var under utarbeiding var det eit skrikande 

behov for alle typar bustader i kommunen. Sjølv om det er bygd om lag 100 bustadeiningar 

året i Florø, og det samstundes er arbeid bevist med bustadsituasjonen sidan da,  er presset 

fortsatt stort. Dette gjeld alle typar kommunale bustadar.  Det er også sterkt behov for 

omsorgsbustader til eldre,- samstundes som er der naudsynt med betre og meir samorganisert  

butilbod  til unge funksjonshemma. 

 

Presset og behovet endrar seg i takt med samfunnsutviklinga innanfor næringslivet, 

innvandring, sosiale utfordringar mm. Kommunen har i den siste perioden arbeid bevist med å 

leggje til rette for bustader for dei med særskilt behov. Dette arbeidet er ikkje fullført og må 

følgjast opp. Det er i dag tilstrekkeleg med areal og planreserve for å gjennomføre å byggje 

inntil 2000 bueiningar i kommunen. Det er viktig å sjå dei kommunale behova for bustader 

opp mot behovet i den private marknaden og heile tida sjå etter samanhengar og moglegheiter 

for samarbeid mellom kommunen og private utbyggjarar. 

Konkret oppfølging: 

 Oppdatere dei overordna, langsiktig og strategisk tilnærmingane når det gjeld bustader i 

kommunen.   

 Få på plass konkrete oppfølgingstiltak når det gjeld kommunal bustadbygging. Dette må 

stette dei behova som dei ulike kommunale tenestande har for bustader.  

 Få på plass arenaer og system for samarbeid mellom kommunen og private når det gjeld å 

utvikle bustadmasen i kommunen. 

 

4.4 Næringsutvikling, verdiskaping og kompetanse 
Det vart arbeid godt og grundig ved utarbeiding av gjeldande kommuneplan sin samfunnsdel. 

Så innanfor dette området er det eit utgangspunkt som må takast i vare i ny samfunnsdel. 

 

Dei siste par åra har det mellom anna som ei oppfølging av samfunnsdelen komme opp fleire 

gode døme på moglege større nærings- og samfunnsutviklingsprosjekt. Desse bør sjåast på i 

samanheng  for å sjå om dei har samanfallande synergiar i eit utviklingsperspektiv.  

 

Vidare bør ein gå gjennom gjeldande samfunnsdel innanfor dette området og utvikle dei 

overordna måla i trå med dei utfordringane og moglegheitene som ligg føre. Herunder er det 

viktig å sjå på innvandrar som resurs i nærings- og samfunnsutviklinga og sjå på om det er 

naudsynt å oppdatere måla for det meir generelle næringsarbeidet innanfor 

fyrstelinjetenesta/grundertilbodet mm. 

 

Eit nytt tema i kapitlet bør være utvikling av landbruksnæringane i kommunen. Innanfor dette 

området skjer det myke når det gjeld statlege rammevilkår som gjer både moglegheiter og 

utfordringar for denne næringa i vår kommune. 

 

 

Konkret oppfølging: 

 Vidareutvikle den overordna, langsiktig og strategisk tilnærming når det gjeld 

næringsutvikling i kommunen. Her vil det vere sentralt å sjå på samordning av større 

satsingar og moglege synergiar av desse. Vidare må ein også få med seg det generelle 

næringsarbeidet og landbruksnæringane. 

 

4.5 Samferdsle og infrastruktur 
Samferdsle på mange nivå er viktige og tunge saker for kommunen. Samfunnsdelen frå 2013 

trekker opp nokon viktige overordna grep for korleis dei viktige temaene innfor dette området 

skal handterast. Det er behov for å vidareutvikle desse. Med infrastruktur meinas i tillegg til 

vegar og kollektivrutar også breiband, digitalt kartverk med meir.  

Konkret oppfølging: 

 Vidareutvikle den eksisterande overordna, langsiktig og strategisk tilnærming når det 

gjeld samferdsle i kommunen.  

 

4.6 Kultur og idrett 
Det vart gjort eit omfattande arbeid med kultur og idrett i siste revisjon av samfunnsdelen. Dei 

overordna mål og strategiar for kultur- og idrettsfeltet vil generelt sett bli godt teke i vare 

gjennom eit godt arbeid innanfor kommuneplanen sin samfunnsdel. Det er såleis ikkje behov 

for eit nytt overordna planarbeid innanfor dette feltet, men dei overordna mål og strategiane 

må vurderast på nytt i høve til nye utfordringar og moglegheiter. 

 

Det er laga ein kulturhusrapport som formannskapet handsama i 2011 som vil danne grunnlag 

for vidare arbeide med funksjonar, innhald etc. i kulturhuset, både i høve dagens funksjonar 

(bibliotek, kino, scenekunst, utstillingar m.m.). I oppvekstplanen er det også eit eige kapitel 

som tek føre seg kulturperspektivet innanfor oppvekst. 

 

I 2011 vart gjort omfattande planarbeid med "Kommunedelplan for idrett, friluftsliv, fysisk 

aktivitet og folkehelse 2011-2015", og den er fortsatt gjeldande. 

 

Vidare må det arbeidast vidare med kulturminne og kreative kulturnæringar.   

 

Konkret oppfølging: 

 Vidareutvikle overordna, langsiktig og strategisk tilnærming når det gjeld kultur, dens 

eigenverdi og som samfunnsutviklar. Kultur i samband med kreative næringar og 

næringsutvikling vil vere viktig i så måte. Det skal definerast mål og strategiar for 

kulturminnefeltet. 

 

 Mål og strategiar i "Kommunedelplan for idrett, friluftsliv, fysisk aktivitet og folkehelse 

2011-2015" skal implementerast i kommuneplanen sin samfunnsdel.  

 
 

4.7 Helse og omsorg 
Innanfor dette feltet er det arbeid svært omfattande og godt dei siste åra i kommunen. Helse- 

sosial og omsorgsplanen går ut i 2015 og skal rullerast i 2016. Dette inneberer at dei 

overordna mål og strategiar innanfor Helse- sosial og omsorg må forankrast i samfunnsdelen, 

for så å bli vidareført inn i rulleringa av Helse- og omsorgsplanen. Dette inneberer at desse to 

prosessane må samkøyrast både i tid og kven som blir involvert.  

Det er mange einskildsatsingar som må følgjast opp innafor feltet. Særleg gjeld dette vidare 

arbeid med samhandlingsreforma, som frå 2017 også vil omfatte rus/psykiatri . 

Vidare arbeidet med struktur innanfor Bu og miljø vil vere sentralt i det vidare arbeidet med 

utvikling og effektivisering innanfor dette feltet.  

Flyktningar og auka innvandring vil gje utfordringar innanfor helse og omsorgstenestane i 

kommunen.  

 

Samfunnsdelen må leggje overordna føringar for korleis framtidige institusjonsplassar kontra 

døgnplassar må løysast i høve kva for behov  kommunen vil få i høve  den demografiske 

utviklinga. 

 

Konkret oppfølging: 

 Vidareføre og utvikle dei overordna måla innanfor Helse, sosial og omsorg slik at desse 

blir forankra i samfunnsdelen samstundes som dei blir vidareført i rulleringa av Helse- 

sosial og omsorgsplanen. 

 Vidareutvikle overordna, langsiktig og strategisk tilnærming når det gjeld handtering av 

samhandlingsreforma, behov for døgnplassar for eldre, bu og miljøtenesta og korleis 

handtere flyktningar og innvandring innanfor dette feltet.  

 Innanfor dette kapitlet skal det sjåast på moglegheitar for kompetanse og utvikling innan 

velferdsteknologi. 

 

4.8 Folkehelse 
Innanfor dette feltet må det utviklast nye overordna mål og strategiar. Desse bør byggje på 

mål som ligg i gjeldande planverk. I tillegg må dei ta inn over seg utfordringar som vil 

komme fram av Helseoversiktdokumentet som no blir fullført på nyåret. Dette dokumentet er 

meint å få fram dei folkehelseutfordringane som kommunen står overfor dei kommande åra. 

Sentralt i arbeidet blir uansett sosial ulikskap og utfordringar knytt til auka innvandring. 

For at folkehelsesatsinga skal bli overordna og sektorovergripande er det avgjerande viktig at 

samfunnsdelen tek opp dei sentrale utfordringane innanfor feltet og gjer desse overordna mål 

og strategiar for folkehelsearbeidet.  

Konkret oppfølging: 

 Få på plass ein overordna, langsiktig og strategisk tilnærming når det gjeld folkehelse for 

Florasamfunnet og kommunen som organisasjon, herunder utfordringar knytt til sosial 

ulikskap og innvandring. 

 

 

4.9 Klima og miljø 
Klima og miljø har ikkje eiget fokus i gjeldande kommuneplan sin samfunnsdel. Det er 

registrert eit stort ynskje om å få på plass overordna mål og strategiar for dette temaet. For at 

slike mål skal ha verknad vil dei måtte vere ein sentral premiss for både samfunnsutvikling og 

kommunal tenesteproduksjon. Dei vil med andre ord kunne gripe inn i det meste 

florasamfunnet og kommunen gjer i framtida. 

 

Konkret oppfølging: 

 Få på plass ein overordna, langsiktig og strategisk tilnærming når det gjeld klima og miljø 

både for Florasamfunnet og kommunen som organisasjon.  

 

4.10 Innvandring og integrering 
Levekår og integrering av innvandrarbefolkninga er sentrale tema i kommunen. Dei siste åra 

har denne utfordringa endra seg vesentleg fyrst og fremst pga. auke busetting av flyktningar 

og asylmottak. Samstundes er det færre arbeidsinnvandrarar. Desse endringane inneberer at 

utfordringsbildet kring dette er endra. For at Flora som lokalsamfunn skal kunne lykkast med 

å gje dei som kjem eit godt liv og samstundes få til ei berekraftig samfunnsutvikling, må det 

på plass klare og gode mål og strategiar for korleis innvandrarinnbyggjarane kan bli 

Floraværingar og bidra positivt til samfunnsutviklinga. Det er ved fleire høve sett fokus på 

dette. Denne satsinga manglar så langt overordna forankring i kommuneplanen sin 

samfunnsdel.  

Konkret oppfølging: 

 Få på plass ein overordna, langsiktig og strategisk tilnærming når det gjeld korleis 

kommunen skal handtere innvandring og integrering.  

4.11 Kommunen som organisasjon 
Kommunen som organisasjon har til ei kvar tid fokus på utvikling. Det blir arbeid med 

utvikling og enkeltplanar innanfor mange områder. Desse er som regel forankra i det årlege 

handlingsprogrammet. Det er fortsatt behov for å kunne sjå dette i eit overordna perspektiv for 

å sikra at heilskapen blir teke i vare i all organisasjonsutvikling. Resultatet av 

kommunereforma vil vere ein heilt avgjerande premiss for på kva grunnlag dette arbeidet skal 

gjennomførast. 

Det vil vere sentralt å sjå dei strukturelle utfordringane Flora kommune har for produksjon av 

sine tenestar og velferdsgodar. Korleis dette skal organiserast for framtida må det gjennom 

arbeidet bli sett overordna, langsiktige og strategiske tilnærmingar for. 

 Konkret oppfølging: 

 Få på plass ein overordna, langsiktig og strategisk tilnærming for kommunen sin utvikling 

av kommunen som organisasjon.  

 Sette overordna, langsiktig og strategisk mål for korleis strukturen i den kommunale 

velferds- og tenesteproduksjon skal vere. 
 

 

4.12 Samarbeid utanfor kommunen 
Kommunen har inngått ein rekkje samarbeidsavtalar og desse er viktige for den kommunale 

tenesteproduksjonen. Det siste året har det meste av utviklingsarbeid og strategisk tenking 

kring dette vore fokusert mot kommunereformarbeidet. I løpet av den perioden ny 

kommuneplan sin samfunnsdel blir utarbeid vil Flora kommune sine val i høve til 

kommunereforma komme på plass. Difor er det naudsynt å følgje kommunereformarbeidet, 

samstundes som ein arbeider med dette kapitlet. Det må gjerast strategiske val i høve til 

samarbeid utanfor kommunen parallelt med at kommunereformarbeidet går sin gang. 

Gjeldande kommuneplan sin samfunnsdel har ikkje tydelige overordna langsiktig og 

strategisk mål for samarbeid utanfor kommunen. Dette vil vere viktig å gjere i samband med 

kommuneplanen sin samfunnsdel, samstundes som ein ser til kor kommunen endar opp i høve 

til kommunereforma. 

Konkret oppfølging: 

 Få på plass ein overordna, langsiktig og strategisk tilnærming for kommunen sitt 

samarbeid, internasjonalt, nasjonalt, regionalt, interkommunalt og med private aktørar. 

5.0 Utgreiingsbehov  
Det skal lagast eit utgreiingsgrunnlag som er relevant for utarbeiding av dei overordna mål og 

strategiar for kommunen både heilt overordna og for kvart tema som planprogrammet legg 

opp til skal vere innhaldet i samfunnsdelen. Dette skal i utgangspunktet byggje på dei data 

som ligg inne i det årlege budsjett og handlingsprogrammet. I tillegg blir det lagt opp til eit 

samarbeid med fylkeskommunen om utgreiing av aktuelle tema. Som eit minimum skal dette 

innehalde data frå følgjande tema: 

 Demografisk utvikling  

 Regionalt og interkommunalt samarbeid. 

 Miljø- og klimautfordringar. 

 Næringsstruktur 

 Potensiale for næringsutvikling. 

 Kva er framtida til oljenæringa i Flora?. 

 "Eldrebølgja" 

 Konsekvensar for samfunnet ved vesentleg auka asylmottak og busetting av flyktningar. 

 Samhandlingsreforma 

 Strukturelle utfordringar ved den kommunal tenesteproduksjon 

 Folkehelse profil 

 Sosiale ulikskapar 

 Helseoversiktdokumentet/folkehelseprofil 

 

Fig. 1. 

6.0 Organisering og medverknad 
 

6.1 Hensikt med prosessen 
Framlegget til prosess er meint å ta i vare følgjande: 

• Politisk medverknad og eigarskap  

• Innbyggjarmedverknad, herunder næringsliv og organisasjonsliv. 

• Vere i samsvar med prosess knytt til årleg budsjett og handlingsprogram  

• Prosessen må være i forkant av, og styrande for arbeidet med kommuneplanen sin arealdel 

og andre viktige planarbeid i kommunen.  

 

6.2 Politisk deltaking i prosessen 
Planprogrammet tek utgangspunkt i følgjande når det gjeld politisk deltaking. 

• Bystyret er prosjekteigar. 

• Formannskapet/budsjettutval er styringsgruppe 

• Det blir oppretta temagrupper for kvart tema. Formannskapet vel politisk deltakarar i kvar 

gruppe.  

• Gruppene sine arbeid blir administrert, samordna og lagt fram samla av rådmannen for 

ordinær politisk handsaming. 

 

6.3 Innbyggjar deltaking i prosessen 
Planprogrammet tek utgangspunkt i følgjande når det gjeld innbyggjar deltaking. 

• I kvar gruppe blir det inviterert frivillige lag og organisasjonar, grendalag, næringsliv og 

innbyggjarar. 

• Det blir arrangert eit større folkemøte/workshop i samband med prosessen. 

• Det blir gjennomført offentlege høyringar i samband med planprogrammet og 

planframlegget. 

 

6.4 Arbeid i temagrupper 
Det blir oppretta temagrupper innanfor kvart tema, jmf. kap. 4. Kvar temagruppa skal arbeide 

innanfor dei ramane som planprogrammet sett. Dette inneberer at det er lov til å komme med 

nye tankar osv. Men føringane om arbeidet skal ta utgangspunkt i gjeldande planar og 

vidareutvikle desse, eller om ein skal starte heilt frå botn av vil vere varierande frå for kvart 

tema. Planprogrammet i kap. 4 vise kva som gjeld for kvart tema. 

 

Det blir oppretta følgjande temagrupper: 
Alle temagruppene må sjå til kapitel 4, kor det er sagt kva gruppa skal arbeide med. 

Gruppene kan ved behov ved eit eller fleire møter invitere fleire deltakarar/organisasjonar inn 

i møtet. 

 

OPPVEKST 

Frå Kven Merknad 

Bystyret  Leiar av 
gruppa 

Bystyret  Medlem 

Utdanningsforbundet   

Ungdommens bystyre   

   

Rådmannen  Sekretær 

Rådmannen   

Gruppa skal: 

 Vidareføre og tilpasse dei overordna måla i oppvekstplanen inn i samfunnsdelen.  

 Arbeide vidare med struktur for både barnehage og skule i heile kommunen.  

 

Merknad: 

Gruppa skal ikkje komme med framlegg til "ny" politikk innanfor området. 

 

 

 

BUSTADER 

Frå Kven Merknad 

Bystyret  Leiar av 
gruppa 

Bystyret  Medlem 

NAV   

Eigedomsmeklar/bank   

NHO   

Innvandrarsentret   

   

Rådmannen  Sekretær 

Rådmannen   
Gruppa skal: 

 Oppdatere dei overordna, langsiktig og strategisk tilnærmingane når det gjeld bustader i 

kommunen.   

 Få på plass konkrete oppfølgingstiltak når det gjeld kommunal bustadbygging. Dette må 

stette dei behova som dei ulike kommunale tenestande har for bustader.  

 Få på plass arenaer og system for samarbeid mellom kommunen og private når det gjeld å 

utvikle bustadmasen i kommunen. 

 

NÆRINGSUTVIKLING, VERDISKAPING OG KOMPETANSE  

Frå Kven Merknad 

Bystyret  Leiar av gruppa 

Bystyret  Medlem 
 

Fram Flora   

Byen vår Florø   

FIN   

Maritim foreining   

   

Rådmannen  Sekretær 

Rådmannen   

Gruppa skal: 

 Vidareutvikle den overordna, langsiktig og strategisk tilnærming når det gjeld 

næringsutvikling i kommunen. Her vil det vere sentralt å sjå på samordning av større 

satsingar og moglege synergiar av desse. Vidare må ein også få med seg det generelle 

næringsarbeidet og landbruksnæringane. 

SAMFERDSLE OG INFRASTRUKTUR 

Frå Kven Merknad 

Bystyret  Leiar av gruppa 

Bystyret  Medlem 

Fram Flora   

Maritim foreining   

Ein frå grendelaga   

FIN   

   

Rådmannen  Sekretær 

Rådmannen   

Gruppa skal: 

 Vidareutvikle den eksisterande overordna, langsiktig og strategisk tilnærming når det 

gjeld samferdsle i kommunen.  

Merknad: 

Det er viktig at arbeidet ser til Regional transportplan (RTP) og nasjonal transportplan (NTP). 

 

 

KULTUR OG IDRETT 

Frå Kven Merknad 

Bystyret  Leiar av gruppa 

Bystyret  Medlem 

Hipp- Hipp Flora   

Historielaget   

Idrettsrådet   

Musikkrådet   

   

Rådmannen  Sekretær 

Rådmannen   
Gruppa skal: 

 Vidareutvikle overordna, langsiktig og strategisk tilnærming når det gjeld kultur, dens 

eigenverdi og som samfunnsutviklar. Kultur i samband med kreative næringar og 

næringsutvikling vil vere viktig i så måte. Det skal definerast mål og strategiar for 

kulturminnefeltet. 

 

 Mål og strategiar i "Kommunedelplan for idrett, friluftsliv, fysisk aktivitet og folkehelse 

2011-2015" skal implementerast i kommuneplanen sin samfunnsdel.  

HELSE OG OMSORG 

Frå Kven Merknad 

Bystyret  Leiar av 
gruppa 

Bystyret  Medlem 

Eldrerådet   

Rådet for funksjonshema.   

   

Rådmannen  Sekretær 

Rådmannen   

Gruppa skal: 

 Vidareføre og utvikle dei overordna måla innanfor Helse, sosial og omsorg slik at desse 

blir forankra i samfunnsdelen samstundes som dei blir vidareført i rulleringa av Helse- 

sosial og omsorgsplanen. 

 Vidareutvikle overordna, langsiktig og strategisk tilnærming når det gjeld handtering av 

samhandlingsreforma, behov for døgnplassar for eldre, bu og miljøtenesta og korleis 

handtere flyktningar og innvandring innanfor dette feltet..  

 Innanfor dette kapitlet skal det sjåast på moglegheitar for kompetanse og utvikling innan 

velferdsteknologi. 

 

Merknad: 

 Gruppa skal jobbe med både kommuneplanen sin samfunnsdel og vere delaktig i rullering 

av Helse-, sosial og omsorgsplanen. 

 

 

 

 

FOLKEHELSE 

Frå Kven Merknad 

Bystyret  Leiar av gruppa 

Bystyret  Medlem 

Innvandrarsentret   

NAV   

Røde kors   

   

Rådmannen  Sekretær 

Rådmannen   
Gruppa skal: 

 Få på plass ein overordna, langsiktig og strategisk tilnærming når det gjeld folkehelse for 

Florasamfunnet og kommunen som organisasjon, herunder utfordringar knytt til sosial 

uleikskap og innvandring. 

KLIMA OG MILJØ 

Frå Kven Merknad 

Bystyret  Leiar av gruppa 

Bystyret  Medlem 

Naturvernforbundet   

Fram flora   

FIN   

   

Rådmannen  Sekretær 

Rådmannen   
Gruppa skal: 

 Få på plass ein overordna, langsiktig og strategisk tilnærming når det gjeld klima og miljø 

både for Florasamfunnet og kommunen som organisasjon.  

 

INNVANDRING OG INTEGRERING 

Frå Kven Merknad 

Bystyret  Leiar av gruppa 

Bystyret  Medlem 

Innvandrarsentret   

NAV   

Røde kors   

Nærtenesta   

FIN   

Rådmannen  Sekretær 

Rådmannen   

Gruppa skal: 

 Få på plass ein overordna, langsiktig og strategisk tilnærming når det gjeld korleis 

kommunen skal handtere innvandring og integrering.  

 

KOMMUNEN SOM ORGANISASJON 

Frå Kven Merknad 

Bystyret  Leiar av gruppa 

Bystyret  Medlem 

Fagforbundet   

   

   

Rådmannen  Sekretær 

Rådmannen   
Gruppa skal: 

 Få på plass ein overordna, langsiktig og strategisk tilnærming for kommunen sin utvikling 

av kommunen som organisasjon.  

 Sette overordna, langsiktig og strategisk mål for korleis strukturen i den kommunale 

velferds- og tenesteproduksjon skal vere. 

Merknad: 

 Korleis utfallet av kommunereforma blir for Flora kommune sin del vil vere avgjerande 

for korleis dette kapitlet skal handterast. 

SAMARBEID UTANFOR KOMMUNEN 

Frå Kven Merknad 

Bystyret  Leiar av gruppa 

Bystyret  Medlem 

   
 

Rådmannen  Sekretær 

Rådmannen   
Gruppa skal: 

 Få på plass ein overordna, langsiktig og strategisk tilnærming for kommunen sitt 

samarbeid, internasjonalt, nasjonalt, regionalt, interkommunalt og med private aktørar. 

 

Merknad: 

 Korleis utfallet av kommuereforma blir for Flora kommune sin del vil vere avgjerande for 

korleis dette kapitlet skal handterast. 

 

 

6.5 Gongen i arbeidet 
Dette vil bli eit relativt intensivt arbeid som i fyrste rekkje vil gå føre seg i løpet av vinteren 

2016. Bystyret sin "Kick off" kring slutten av januar vil vere sentralt i arbeidet. Arbeidet vil 

gå føre på følgjande måte.: 

 

1. Bystyret vedtek å leggje planprogrammet ut på høyring etter framlegg frå rådmannen 

1. desember 2015.  

 

2. Det blir lagt opp til at Formannskapet får fullmakt frå bystyret til å velje politiske 

medlemmar til temagruppene i formannskapsmøte i medio januar. 

 

3. Rådmannen vil vere sekretariat for temagruppene. Dvs. organisere møter, skaffe til 

veie bakgrunnsmateriale mm. 

 

4. Strategisamlinga i bystyret i slutten januar (Kick off) legg føringar på temagruppene  

sitt vidare arbeidet. 

 

5. Arbeidet i temagruppene vil bli gjennomført i perioden februar/mars. Dette vil bli eit 

relativt intensiv periode. Det vil vere viktig med ein god møteplan. 

 

6. Det blir gjennomført eit ope møte (folkemøte), organisert som ein workshop, der 

deltagarane får moglegheita til å delta aktivt i å utforme innhaldet innanfor kvart 

einskild tema. 

 

7. Basert på det som temagruppene arbeider fram så vil rådmannen utarbeide eit samla 

forslag til plan, som blir lagt fram for handsaming i bystyret, for utlegging på offentleg 

ettersyn i løpet av våren 2016. 

 

8. Det er lagt opp til at planen blir slutthandsama i junimøtet i Bystyret etter at den har 

vore på høyring.  

7.0 Framdriftsplan  
 

 

 2015 2016 

Hending/når Des Jan Feb Mars April Mai Juni 

Bystyret  
Handsame utlegging av planprogram,  

 1            

Høyring  planprogram, frist  x 15         

Formannskapet. 

Velje medlemmar til arbeidsgruppene 

 Medio      

Bystyret  

Kick off, overordna mål visjon og mål. 

Godkjenning av planprogram. 

   Medio  1        

Arbeid i arbeidsgruppene      x x    

Folkemøte (Workshop)       x       

Bystyret 

Handsame framlegg til plan, leggje ut på høyring.  

    Medio   

Høyringsperiode/frist          x x 5 

Bystyret  

Slutthandsame plan  

             Medio 

 


